SESIÓN ORDINARIA DO CONCELLO PLENO CELEBRADA O DÍA  TRINTA DE  XUÑO DE DOUS MIL CATORCE.
No Concello de Láncara, sendo as  doce  horas do día   trinta de  xuño de dous mil catorce , reúnese no Salón de Sesións o Concello Pleno, para tratar os asuntos contidos na Orde do Día, coa asistencia dos Sr. Concelleiros: D. José Manuel Neira Castro,  D. Andrés Manuel Caballero López,  D. Ricardo Núñez Valcárcel , D. José Manuel Álvarez Rodríguez D. Carlos  Fernández Díaz, D. Darío Antonio Piñeiro López ,  D. José Manuel García Aldegunde, D. Pablo Rivera Capón  e  D. Carlos Santiago López Sierra.
Xustifica a súa usencia  D. Oscar Rodríguez Somoza , por ter hospitalizado o pai.
Preside a Sesión o Sr. Alcalde D. Eladio Capón López, e actúa de Secretario o titular D. José López Castro.


1º.-LECTURA E APROBACIÓN DO BORRADO  DA ACTA  DA SESIÓN CELEBRADA  O DÍA 30 DE ABRIL DE 2014.

2º.-DECRETOS  Nº  57 ó 90 .

3º.-DAR CONTA DO ACORDO TOMADO POLA XUNTA DE GOBERNO LOCAL, EN SESIÓN CELEBRADA O DÍA VINTE E TRES DE MAIO DE DOUS MIL CATORCE, SOBRE A NON SUPRESIÓN DOS XULGADOS DE PRIMEIRA INSTANCIA E INSTRUCIÓN  E PARTIDO XUDICIAL  DE SARRIA.

4º.-DAR CONTA DA CIRCULAR EN RELACIÓN AS AUTORIZACIÓNS MUNICIPAIS PARA VERBENAS E FESTAS POPULARES EN GALICIA (Art. 42 LEI DE EMPRENDEMENTO E COMPETITIVIDADE ECONÓMICA DE GALICIA).

5º.-DAR CONTA DO ACORDO TOMADO POLA XUNTA DE GOBERNO LOCAL, EN SESIÓN CELEBRADA O DÍA DEZ DE XUÑO DE DOUS MIL CATORCE, INSTANDO AO CONSELLEIRO DE MEDIO AMBIENTE TERRITORIO E INFRAESTRUTURAS QUE DEIXE CONTEMPLADA,  ANTES DO SEU CESE, A DOCUMENTACIÓN E  CONSIGNACIÓN  PRESUPOSTARIA PARA FACER FRONTE A OBRA :ENSANCHE E MELLORA DA ESTRADA POBRA DE SAN XIAO A LANCARA, PONTE SOBRE O RÍO NEIRA EN VALDRIZ E RÚA VALDRIZ.

6º.-ESCRITO DA CONSELLERIA DE MEDIO AMBIENTE, TERRITORIO E INFRAESTRUTURAS, AXENCIA GALEGA DE INFRAESTRUTURAS SERVIZO PROVINCIAL DE LUGO, RELATIVO A  INSTALACIÓN  “DUN PUNTO DE LUZ NA PONTE DE VALDRIZ”.


7º-ROGOS E PREGUNTAS.


1º.-LECTURA E APROBACIÓN DO BORRADO  DA ACTA  DA SESIÓN CELEBRADA  O DÍA 30 DE ABRIL DE 2014.

Visto o borrrador  da  acta da sesión celebrada o día   trinta de abril de dous mil catorce , este foi  aprobado por unanimidade de tódolos asistentes (10 de 11).

2º.-DECRETOS  Nº  57 ó 90 .


Vistos os  Decretos da Alcaldía dende  o 57  ao 90  ambos inclusive, ano 2014.

O Pleno por unanimidade, de tódolos asistentes (10 de 11).
Dase por enterado do contido de tódolos  Decretos, retificando os memos.

3º.-DAR CONTA DO ACORDO TOMADO POLA XUNTA DE GOBERNO LOCAL, EN SESIÓN CELEBRADA O DÍA VINTE E TRES DE MAIO DE DOUS MIL CATORCE, SOBRE A NON SUPRESIÓN DOS XULGADOS DE PRIMEIRA INSTANCIA E INSTRUCIÓN  E PARTIDO XUDICIAL  DE SARRIA.

Visto  o acordo tomado pola Xunta de Goberno Local, en sesión celebrada o día vinte e tres de maio de dous mil catorce., que di literalmente: 
“Apoiar a iniciativa do Foro Xurídico Sarriao, para que os xulgados de Sarria queden tal como estan”
O Pleno por unanimidade,


ACORDOU:

1º.-Ratificar dito acordo en todo o seu contido.

2º.-Remitir  certificación deste acordo  ao Foro Xurídico Sarriao, ao Ministerio de Xustiza e a Xunta de Galicia  Vicepresidencia e Consellería de Presidencia Administración Pública e Xustiza.
4º.-DAR CONTA DA CIRCULAR EN RELACIÓN AS AUTORIZACIÓNS MUNICIPAIS PARA VERBENAS E FESTAS POPULARES EN GALICIA (Art. 42 LEI DE EMPRENDEMENTO E COMPETITIVIDADE ECONÓMICA DE GALICIA).



Vista a circular  remitida en relación as autorizacións municipais para verbenas e festas populares en Galicia (art. 42 Lei de Emprendemento e Competitividade  Económica de Galicia).

O Pleno por unanimidade,

ACORDOU:

Comunicarlle as Comisións de festas e os axentes  organizadores, que deben aportar a  seguinte documentación :
-Seguro de responsabilidade civil.

-Información sobre o tipo de espectáculo, previsión aproximada de asistencia de público e horario de actuación.

-Boletín eléctrico da instalación (asinado por técnico competente)

-Declaración de coformidade do fabricante CE e copia da documentación da ITV conforme, correspondente ao escenario móbil ou documento análogo acreditativo do estado de idoneidade do mesmo (asinado por técnico competente).

5º.-DAR CONTA DO ACORDO TOMADO POLA XUNTA DE GOBERNO LOCAL, EN SESIÓN CELEBRADA O DÍA DEZ DE XUÑO DE DOUS MIL CATORCE, INSTANDO AO CONSELLEIRO DE MEDIO AMBIENTE TERRITORIO E INFRAESTRUTURAS QUE DEIXE CONTEMPLADA,  ANTES DO SEU CESE, A DOCUMENTACIÓN E  CONSIGNACIÓN  PRESUPOSTARIA PARA FACER FRONTE A OBRA :ENSANCHE E MELLORA DA ESTRADA POBRA DE SAN XIAO A LANCARA, PONTE SOBRE O RÍO NEIRA EN VALDRIZ E RÚA VALDRIZ.

Visto o acordo tomado pola Xunta de Goberno Local, en sesión celebrada o día dez de xuño de dous mil catorce.

Por parte do Concelleiro D. Dario A.Piñeiro López, voceiro do PSG-PSOE, pregunta como está o tema.

Por parte do Sr. Alcalde maniféstalle que ten solicitado unha entrevista coa nova Conselleíra.

 O Concelleiro Dario A. Piñeiro López, recórdalle que antes das eleccións municipais, a actual Conselleíra veu a este  Concello presentar o proxecto  técnico da estrada Pobra-Lancara, cando era Directora Xeral, polo que ten unha obriga con Láncara , sendo igualmente extensible a actual Delegada Raquel Arias.
 O Pleno por unanimidade,


ACORDOU:

1º.-Prestar  aprobación ao acordo tomado pola Xunta de Goberno Local.
2º.-Remitir certificación deste acordo a actual Conselleira de Medio Ambiente Territorio e Infraestruturas e a Delegado Provincial Dª Raquel Arias

6º.-ESCRITO DA CONSELLERIA DE MEDIO AMBIENTE, TERRITORIO E INFRAESTRUTURAS, AXENCIA GALEGA DE INFRAESTRUTURAS SERVIZO PROVINCIAL DE LUGO, RELATIVO A  INSTALACIÓN  “DUN PUNTO DE LUZ NA PONTE DE VALDRIZ”.

Visto o escrito da Consellería de Medio Ambiente, Territorio e Infraestruturas, Axencia Galega de Infraestruturas, Servizo Provincial de Lugo, sobre instalación dun punto de luz na Ponte de Valdriz.
Visto que este Concello considera que dito punto de luz debe ser contemplado no proxecto  “ensanche e mellora da estrada  Pobra de San Xiao a Láncara, ponte sobre o río Neira en Valdriz e Rúa Valdriz “ e colocado pola  Xunta.

 O Pleno  por unanimidade,

ACORDOU:

Comunicarlle a Xunta de Galicia,  Consellería de Medio Ambiente Territorio e Infraestruturas que este punto debe ser incluído no Proxecto  da estrada e colocado pola Xunta, cando afronte a  obra.

7º-ROGOS E PREGUNTAS.

O Sr. Alcalde  ROGA os membros do PSOE   que aclaren   a  noticia que saíu no periódico do sábado   que o PP solicitou  información sobre a estrada de Pobra a Carracedo, onde parece que se está opoñendo a esta obra querendo deixar claro que o P.P. de Láncara non interrompe se non que apoia as obras.
Por parte dos membros do PSG-PSOE manifestan que a nota de prensa non se refire ao P.P. de Láncara, son  ao P.P., quen solicitou a Deputación unha copia do Proxecto Técnico.
O Sr. Alcalde da por aclarado este asunto. A continuación toma a palabra o Concelleiro do P.P.  D. Andrés Caballero López manifestando que esta obra foi iniciativa do P.P., xa que en maio do 2009, despois de presentar un número elevado de sinaturas, responsables da Deputación viñeron sobre terreo a estudar esta petición, replicándolle o voceiro do PSG-PSOE D. Dario Antonio Piñeiro López porque non recolle signaturas para a execución por parte da Xunta da  estrada Pobra-Láncara e que a diferencia do PSG-PSOE co P.P. de Láncara, está en que o PSOE cumpre o que promete é o P.P. non cumpre ningunha promesa.
Continúan intercambiando,opinións entre ambos Concelleiros, sobre  asuntos que non están na orde do día.  Por parte do Concelleiro D. Dario A. Piñeiro López , pide que conste en acta que  non permite  ao Concellerio D  Andrés Caballero que  o insulte nun Pleno sen motivo algún, ao dicirlle que non ten educación e espera que o partido Popular tome medidas para que isto non se repita.

O Sr. Alcalde esta de acordo que era  un Pleno tranquilo, pero que hai que ter  en conta que ti estas tamén insultando o Partido Popular, sempre estas pinchando e logo pasan estas cousas, polo que todos somos un pouco culpables de que pasen estas cousas, porque o equipo de goberno tamén ten interes e fai  xestións  para que  estas  obras se fagan , esto é un problema que tedes entre os dous, e os dous  vos faltades ao respecto, manifestando neste intre Andrés Caballero “ eo FACEBOOK o vas a comer”, pedindo neste intre  Dario A. Piñeiro López que conste en acta esta expresión,  o Sr. Alcalde da   por rematada esta cuestión por carecer de sentido.

PREGUNTAS:
O Concelleiro D. Dario A. Piñeiro López, pregunta   sobre a  presa de Marzán en Muro, como está este asunto, xa que non paga impostos.
Por parte do Secretario informáselle que hai uns meses que por parte da Xerencia do Catastro se solicitou información sobre estas presas (Valdriz e Marzan) que o Concello remitiulle  a información de que dispoñía e incluso  fixo xestións  para saber quen eran os propietarios da  presa  de  Marzan ,  e que por parte da Xerencia do Catastro , se mandou este Concello un edicto de notificación e que estes bens deben cotizar como mini-centrais eléctricas.
O Sr. Alcalde  manifesta que salíu unha nova lei para as presas, que ten que falar co Alcalde de Paradela., porque  fai uns días lle falou algo  desto.

E non habendo  máis asuntos que tratar dáse por rematada a sesión por orde do Sr. Alcalde, sendo   as  doce horas e cincuenta e cinco minutos, estendéndose a presente acta que como Secretario, certifico.
